
(ரத்நபஞ்சகே ப்ரத²மம் ரத்நம் ।)
நத்வா யந்முநய இஹைவ யாந்தி ஸர்வே
நிர்விக்⁴நம் ப்ரத²மத ஏவ தந்நமாமி ।
ப்³ரஹ்மாத்³யம் ஸகலஜக³த்³ க³ணேஶரூபம்
ஶ்ரீராமம் விமலமநந்தமேகவஸ்து ॥ 1॥
ப்ரத்யக்ஷம் த்வமஸி க³ணேஶ !ஸர்வரூபோ
ப்³ரஹ்ம த்வம் ஸகலமித³ம் ஸநாமரூபம் ।
கர்தா த்வம் நிகி²லசராசரஸ்ய த⁴ர்தா
ஹர்தா த்வம் த்ரிஶிவவிரஞ்சிவிஷ்ணுரூப:॥ 2॥
ஶ்ரோதாரம் நிஜமவ மாம் ஸதை³வ ஶிஷ்யம்
வக்தாரம் ஹ்யவஸி ந காऽபி மேऽத்ர ஶங்கா ।
ஸர்வாஸ்த்வம் ஸுரநரஸாத⁴காந்பிதேவ
தி³க்³பா⁴கா³த்ஸகலத ஏவ பாஹி நித்யம் ॥ 3॥
ஸச்சித்த்வம் ஸுக²க⁴நவாங்மயோऽத்³விதீயோ
விஜ்ஞாநம் பரதரவஸ்து தே³வ !ஸாக்ஷாத் ।
ஜ்ஞாநம் த்வம் ஸகலமயோ ஜக³த்ஸ்வரூப:
ப்ரத்யக்ஷம் ஶுப⁴தமமூர்திரேவ பூர்ண:॥ 4॥
மீமாம்ஸா த்³விவிதா⁴ ஹி கௌ³தமமதம் வைஶேஷிகம் யௌகி³கம்
ஸாங்க்²யம் வ்யாகரணம் நிருக்தமகி²லம் ச²ந்தோ³ऽத² ஶிக்ஷாதி³ஷட் ।
கல்போ ஜ்யௌதிஷநீதித⁴ர்மவிவிதா⁴ வித்³யா: கலா: கீர்தநம்
ஹ்யாயு:கார்முகவாஸ்துவேத³விஷயா: ஶாகா² க³ணேஶ:ஸ்வயம் ॥ 5॥
ப்³ரஹ்மா விஷ்ணுஶ்ச ருத்³ர:ஸுரபதிரநலோ பூ⁴ர்முகா:²ஸப்தலோகா:
ஸூர்யஸ்த்வம் சந்த்³ரமாஸ்த்வம் யமவருணஸுரா விஶ்வதஶ்சக்ஷுரேக: ।
ஸர்வஜ்ஞ:ஸர்வஶக்தி:ஸரிக³மபத⁴நிப்³ரஹ்மவீணாஸ்வரூப-

ஸ்த்வம் நாதோ²ஹ்யாத்மவித்³யா ஸகலஸுரமுநித்⁴யேயரூபோ கு³ருஸ்த்வம் ॥ 6॥
த்ரிகாலாதீதஸ்த்வம் த்ரிகு³ணரஹிதோ ஹ்யத்ரயவபு-
ஸ்த்ரிஶக்திர்மூலம் த்வம் வியத³நிலதேஜோஜலபு⁴வ: ।
மஹாயோகீ³ மௌநீ யமிஹ ஸததம் த்⁴யாயதி ஹ்ரு’தா³
ஸ ஆத்மா ஸர்வேஷாம் ஸகலஸுரரூபஸ்த்வமஸி வை ॥ 7॥
லம்போ³த³ர: ப்ரக்ரு’தித: புருஷாத்பரோऽயம்
விக்⁴நாந்தகோ க³ணபதிர்ஜக³தோऽஸ்ய ஹேது: ।
ஆவிர்ப³பூ⁴வ ஶிவநந்த³நரூவதோऽஸௌ
ஸ்ரு’ஷ்டயாதி³கால இஹ ப⁴க்தஜநாவநார்த²ம் ॥ 8॥
ௐ க³ம் க³ணேஶவரத³ம் ப்ரணமாமி நித்யம்
லம்போ³த³ரம் க³ஜமுக²ம் த்⁴ரு’தபாஶஹஸ்தம் ।
ப⁴க்தாநுகம்பிதஹ்ரு’த³ம் ஜக³தீ³ஶ்வரம் தம்
த்⁴யாயந்தி சாத்மஹ்ரு’த³யே முநியோகி³நோ யம் ॥ 9॥
வித்³யாகலாகு³ணநிதி⁴ம் ஸகலார்த²த³ம் ஸ-

ச்சித்ஸௌக்²யகந்த³மம்ரு’தம் ப்ரப⁴ஜாமி பூர்ணம் ।
நிர்விக்⁴நகாரகமமும் நு கலௌ ப்ரஸந்ந -

மத்யல்பகாலப⁴ஜநாத்ஸ்வபத³ப்ரத³ம் தம் ॥ 10॥
ரக்தக³ந்த⁴ரக்தபுஷ்பரக்தவஸ்த்ரதா⁴ரக-
மேகத³ந்தவக்ரதுண்ட³ ரக்தவர்ணஶாங்கரம் ।
ஸூக்ஷ்மநேத்ரஶூர்பகர்ணகம் ஹி மூஷகத்⁴வஜம்
ஶ்ரீக³ணேஶ ! பு³த்³தி⁴தா³யகம் முதா³ நமாம்யஹம் ॥ 11॥
ஏகத³ந்தாய வித்³மஹே வக்ரதுண்டா³ய தீ⁴மஹி ॥
க³ணேஶாய நமஸ்துப்⁴யம் தந்நோ த³ந்தி: ப்ரசோத³யாத் ॥ 12॥
நமஸ்தே வ்ராதபதயே நமோ விக்⁴நவிநாஶிநே ॥
நம: ப்ரமத²பதயே நம: ஶிவஸுதாய தே ॥ 13॥
நமஸ்தே ஹ்யேகத³ந்தாய சிச்ச்²ரீவரத³மூர்தயே ॥
லம்போ³த³ர க³ணேஶாய ஶூர்பகர்ணாய தே நம:॥ 14॥
ஶாந்தோ தா³ந்தஸ்திதிக்ஷுர்கு³ருபத³கமலே பூர்ணநிஷ்ட:²ஸுஶிஷ்ய:

பூர்ணாத்மாநம் க³ணேஶம் ஸகலப⁴யஹரம் பூர்ணப⁴க்த்யா விஜாநந் ।
த்⁴யாத்வா ஸ்துத்வாऽத² நத்வா நிரதிஶயஸுக²ம் தத்ப்ரஸாதா³ல்லபே⁴த்ஸ:

ப்ராரப்³த⁴ம் நைவ தஸ்ய க்ஷணிகமபி ததா³ பூர்ணகல்யாணமூர்தே:॥ 15॥
கல்யாண ஸேவகக்ரு’தம் ஸுக³ணேஶப⁴க்த்யா
ஸ்தோத்ரம் சித³க்ஷரஸதோ க³ணநாயகஸ்ய ।
பாடா²த்ததா²ஸுமநநாத்³க³ணராட்ஸுப⁴க்த்யா
கல்யாணமத்ர ஸலபே⁴ச்சிரஶாந்திஸௌக்²யம் ॥ 16॥
இதி ஶ்ரீஸமர்த²ராமதா³ஸ-கல்யாணபதா³ந்வித-
கல்யாணஸேவகப்ரணீத ரத்நபஞ்சகே ப்ரத²மம் ரத்நம் க³ணேஶஸ்தோத்ரம்
ஸம்பூர்ணம் ।

